
				ఈ పుట ఆమోదించబడ్డది

46. రాలిన పూలు చెప్పాయి

     నీ శ్వాస తాకలేదని


47. కవిత్వం నా భాష కాదు

     భావదారిద్య్రాంలో మగ్గిన నా అక్షరఘోష


48. నీ మాటలకన్నా నీ మౌనమే తేలిక

     నాకు ఇష్టమొచ్చిన భాషలో అర్ధం చేసుకోగలను


49. మృత్యు దేవత జెండర్ మార్చేసుకుందట

     మృగాళ్ళ దగ్గరకీ వెళ్ళాలిగా మరి


50. ధానుర్మాసపు శీతలం

     తారలన్నీ సూర్యుణ్ణి చేరాయట జాబిలినొదిలి


51. వసంతం పరుగెత్తుకొచ్చింది

     నా పిలుపు కోయిల పాటనుకొని


52. పలకరింపుల విత్తులు నాటు

     ప్రేమ పంట మనసుకొస్తుంది


53. అక్షరం అల్లిబిల్లిగా అల్లుకు పోతోంది

     ఉంటుందో లేదో తెలియని రేపటి కవిత కోసం


54. ఒంటరైనా విలువే

     సాహితీ ముత్యానికి


55. ఎంతవానో

     ఇంద్రధనుస్సు మాత్రం తడవట్లేదు

